-korriment fuq il-post tax-xoghol
-haddiem tax-xatt
-agent tal-vapur; figura guridika ta’ - responsabilita” personali

-agir illecitu ta’ haddiem iehor

I1-Qorti,

Rat ir-Rikors Guramentat ipprezentat fis-16 t’April 2010 li permezz tieghu I-

attur abbazi tas-segwenti premessi:-

1. Illi huwa port worker u ghandu licenzja numru 504;

2. Illi finc¢ident li sehh nhar il-25 t’April tas-sena 2008, wagqt il-hin tax-
xoghol u matul il-qadi tad-doveri tieghu bhala port worker pre¢izament
gewwa Laboratory Wharf, Marsa fuq il-vapur Jolly Indaco liema
xoghol kien ged isir fuq ordni tal-intimata S Mifsud & Sons Ltd r-
rikorrent sofra debilita® permanenti;

3. Illi konsegwenza ta’ l-istess in¢ident ir-rikorrenti sofra wkoll loss of
earnings stante 11 dam xhur shah fl-impossibilita’ li jidhol lura ghax-
xoghol u b’hekk xoghlu kellu jaghmlu port worker iehor.

4. Tlli ghall-istess in¢ident u danni konsegwenzjali huma unikament
responsabbli s-so¢jetajiet konvenuti jew min minnhom u dan stante
tort, negligenza u nuqqas ta’ osservanza tar-regolamenti applikabbli u
wkoll talli nagsu li jiehdu dawk il-mizuri u dawk il-prekawzjonijiet

necesarji li setghu jevitaw I-in¢ident in kwistjoni;

Talab lil din 1l-Qorti sabiex:

1. Tiddikjara 1 tiddeciedi illi s-so¢jetajiet konvenuti jew min minnhom
huma unikament responsabbli ghall-in¢ident 1i sehh nhar 1l-25 t’April
20108 wagqt il-hin tax-xoghol, f’liema incident sofra debilita’

permanenti;



2. Tillikwida d-danni sofferti mir-rikorrent b’konsegwenza ta’ 1-imsemmi
in¢ident inkluzi dawk rizultat tad-disabilita’ permanenti sofferta kif
wkoll il-loss of earnings okkorrendo bin-nomina ta’ Periti nominandi;

3. Tikkundanna lis-so¢jetajiet konvenuti jew min minnhom ihallsuh dik

is-somma li tigi hekk likwidata minn din 1-Onorabbli Qorti.

Bl-imghax, bl-ispejjez inkluz tal-ittri uffi¢jali mibghuta lis-socjetajiet

konvenuti;

Rat ir-risposta Guramentata datata 6 ta’ Mejju 2010 ipprezentata mis-so¢jeta’
Valletta Gateway Terminals (minn issa ‘1 quddiem msejjha “VGT”) li

permezz taghha eccepiet:-

1. TIlli t-talbiet attrici huma infondati fil-fatt u fid-dritt u jymmeritaw li jigu
michuda bl-ispejjez kontra l-istess attur:

2. Illi preliminarjament, is-so¢jeta esponenti ma nkarigatx lill-attur sabiex
jaghmel xoghlijiet ghan-nom taghha, u ghalhekk ma tezisti 1-ebda
relazzjoni kuntrattwali u/jew guridika bejn l-attur u s-socjeta” esponenti
u ghalhekk i1s-so¢jeta’ esponenti ghandha tigi liberata mill-osservanza
tal-gudizzju;

3. Illi minghajr pregudizzju ghas-suespost, I-in¢ident ma sehhx tort ta’ xi
nuqgqasijiet attribwibbli lis-soc¢jeta’ esponenti;

4. 1l fil-fatt l-in¢ident sehh waqt li l-attur kien qieghed abbord il-
bastiment MV Jolly Indico, l-apparat uzat kien provdut mill-bastiment
imsemmi u s-sewwieq li kien ged jopera l-forklifter kien membru tal-

ekwipagg tal-istess bastiment;



5. 1l konsegwentement it-talbiet attrici kif dedotti u indirizzati kontra is-
socjeta’ esponenti huma infondati;

6. Illi kuntrarjament ghal dak allegat fir-raba’ paragrafu tar-rikors
guramentat is-soc¢jeta’ esponenti bl-ebda mod ma kienet nagset mid-
dmirijiet taghha skond il-ligi;

7. 1l fi kwalunkwe kaz 1-in¢ident in kwistjoni sehh minhabba nuqqas da
parti tal-attur li jegwi proceduri ta’ prudenza fl-esekuzzjoni ta’ xoghlu
u/jew fuq il-post tax-xoghol;

8. Illi ghalhekk l-ewwel talba kif diretta kontra s-socjeta’ esponenti
m’ghandhiex tintlaqa’;

9. Illi konsegwentement m’hemmx danni x’jigu likwidati jew imhallsa
mis-soc¢jeta’ esponenti u ghalhekk it-tieni u t-tielet talbiet ghandhom
jigu michuda;

10.11li t-talba ghal hlas ta’ imghax m’ghandhiex tintlaga’ stante li 1-
ammont ta’ danni ghadu mhuwiex likwidat tant li 1-istess attur qieghed
jitlob il-likwidazzjoni tad-danni allegatament soferti minnu fir-rikors

guramentat minnu pprezentat;

Rat ir-Risposta Guramentata tas-soéjeta’ S. Mifsud & Sons Ltd (minn issa ‘1
quddiem imsejjha “SMS”) ipprezentata fis-17 ta’ Mejju 2010 1i permezz
taghha eccepiet:-

1. Illi bhala fatt is-so¢jeta’ eccipjenti agixxiet biss bhala agent tal-vapur
Jolly Indico u konsegwentement mhijiex responsabbli ghall-in¢ident de
quo u l-anqas jista jinghad li nholoq rapport dirett bejn is-socjeta’

ecCipjenti u l-istess attur meta huwa gie inkarigat jaghmel xi xoghol



abbord l-imsemmi bastiment. Kwindi s-so¢jeta’ ecc¢ipjenti mhijiex
legittimu kontradittur;

2. Illi minghajr pregudizzju ghall-premess, t-talbiet attri¢i kif dedotti fil-
konfront taghha huma infondati fil-fatt u fid-dritt u ghandhom jigu
respinti bl-ispejjez billli mhuwiex minnu illi huma responsabbli ghall-
in¢ident in kwistjoni jew li kienu negligenti jew traskurati fil-konfront
tal-attur;

3. Illi minghajr pregudizzju ghall-premess, kwalunkwe responsabbilita” u
danni konsegwenzjali i jistghu jigu attribwiti lill-ec¢ipjenti ghall-
incident in kwistjoni ghandhom jigu kwantifikati u limitati a tenur tal-

Kap 234 tal-Ligijiet ta’ Malta.

Ikkunsidrat:

FATTI

[111 I-fatti 11 taw lok ghal din il-kawza, u 1 m’humiex ikkontestati, huma dawn:

1. L-attur kien haddiem tax-xatt licenzjat mal-Awtorita’ tat-Trasport Malta.

(minn issa ‘1 quddiem imsejjha ‘ATM”).

2. Is-so¢jeta’ konvenuta S. Mifsud & Sons Ltd (minn issa ‘| quddiem imsejjha
‘SMS’) hija l-agent tad-ditta barranija Messina Lines proprjetarja tal-vapur
Jolly Indaco.



3. Is-so¢jeta’ konvenuta Valletta Gateway Terminals (minn issa ‘1 quddiem
imsejjha ‘“VGT’) ghandha koncessjoni mill-ATM ghall-hatt ta’ merkanzija fil-
Port 11-Kbir, Valletta.

4. Ghall-hatt tal-merkanzija VGT hi obbligata tuza 1-haddiema tax-xatt li
huma self-employed izda licenzjati mill-ATM. Il-Port Foreman kien baghat

lill-attur, 1il Francis Camilleri u lill-foreman Sandro Chircop ilkoll licenzjati.

5. L-in¢ident sehh fil-25.04.2008 fuq il-vapur Jolly Indaco waqt li 1-attur kien
qieghed jaghmel xoghol ta’ taghbija ta’ kontejners fuq ordni tal-SMS.

6. L-operazzjoni kienet tinvolvi l-ewwel il-hatt, imbaghad it-taghbija tal-
kontejners fuq il-vapur. Il-foreman kellu pjanta moghtija mill-agent tal-vapur
11 turi 1-kontejners li jridu jinhattu u fejn ikollhom jitpoggew il-kontejners li

jitghabbew. L-in¢ident sehh fl-istadju tat-taghbija.

7. Il-proc¢edura kienet li I-burdnar iwassal il-kontejners fuq ir-rampa tal-
vapur, bahri impjegat tal-vapur jerfghu bil-fork lifter, isuqu, jqieghdu fil-post
iddestinat ghalih, u jinfatam mill-kontejner billi jnehhi 1-frieket minn tahtu.
Imbaghad il-haddiem tal-port jitla’ fuq il-kontejner sabiex iqieghed fuqu ¢-

capep li jzommu l-kontejners milli jiccaqalqu waqt il-vjagg tal-vapur.

8 Prezenti waqt il-hin tal-in¢ident kien hemm l-attur, Francis Camilleri u 1-
bahri li kien Taljan. Il-foreman, Sandro Chircop, ma kienx prezenti ghaliex

htieglu jinzel fir-rampa tal-vapur. Il-bahri kien pogga kontejner fpostu bil-



fork lifter; halla 1-fork lifter bil-furketta taht il-kontejner u llarga minn fuq il-
post. Sadanittant l-attur tela’ fuq il-kontejner biex iwahhal i¢-capep. Billi
wasal fuq ir-rampa burdnar b’kontejners ohra, il-bahri rritorna mghaggel, u
qala’ 1-fork lifter minn mal-kontejner. Dak il-hin I-attur waqa’, jew qabez,
minn fuq il-kontejner u wegga’. Ix-xoghol ta’ hatt u taghbija kien isir

b’ghaggla kbira;

Ikkunsidrat:

LEGITTIMAZZJONI PASSIVA

[lli kemm 1l-VGT, permezz tat-tieni eccezzjoni taghha, kif ukoll SMS,
permezz tal-ewwel eccezzjoni taghha, jiddefendu ruhhom billi jghidu ki

mhumiex il-legittimi kontraditturi;

[11i SMS tghid li mhix legittimu kontradittur billi hi agixxiet biss bhala agent,
u mhux f’ismha proprju, f’liema veste giet imharrka. Jirrizulta li bhala agent
inkarigata tiehu hsieb 1-operazzjoni tal-hatt u taghbija tal-kontejners minn fuq
il-vapur, kellha obbligu tqabbad in-nies ghat-twettieq tal-operazzjoni. Mhux
kontestat, 11 hu l-agent li jordna n-nies. Dawn il-haddiema, maghzula biex
jahdmu fuq il-vapur, ma jkunux impjegati tal-agent, izda jkun l-agent li jitlob
l-assistenza taghhom; ikun hu li jgabbadhom u jibghathom fuq il-lant tax-
xoghol, u bhala konsegwenza ghandu dmir u obbligu li jara li 1-ambjent tax-
xoghol ikun sikur u hieles minn kull perikolu. B’danakollu, jirrizulta i,
kuntrarjament ghall-prattika ta’ agenti ohrajn, l-uffi¢jali tal-SMS lanqas biss
kienu jersqu lejn il-vapur. Dan ma jistax ifisser ghajr nuqqas shih ta’

sorveljanza fuq l-operat de quo;



I1li f’sentenza dwar inc¢ident b’fattispec¢je simili ghal dak li jinstab ghall-
kunsiderazzjoni ta’ din il-Qorti — Alfred Mizzi v_Sullivan Maritime Limited
moghtija fit-30.10.2015 fejn haddiem tal-port wegga’ fuq vapur meta zelaq
fuq xi zejt fl-art u baga’ niezel f’bokka li ma kienx fiha lqugh, u l-agent
eccepixxa li hu ma kienx personalment responsabbli, 1-Onorabbli Qorti tal-

Appell, kollegjalment komposta, ma qgablitx:

“...din il-Qorti ma tagbilx li persuna mahtura agent ta’ xi hadd iehor
ma twegibx ghal eghmilha. Ghall-obbligi kuntrattwali li tidhol fihom
ghan-nom tal-prin¢ipal taghha, iwiegeb, bhala regola generali, 1-istess
prin¢ipal. L-agent, pero’, fl-ezekuzzjoni tal-inkarigu lilu moghti, jrid
jagixxita’ bonus paterfamilias, bid-diligenza u l-abilita’ kollha rikjesta
minnu. Jekk il-mandatarju jew l-agent jonqos minn dan l-obbligu
tieghu, iwiegeb ghall-konsegwenzi u ghad-danni (ara Calleja noe et v.
Ellul Sullivan noe et de¢iza mill-Prim’ Awla tal-Qorti Civili fil-15 ta’
Dicembru 2004).

“Kif galet din il-Qorti fil-kawza Schembri noe v. Frendo noe deciza
fl-14 ta’ Jannar 2002:

“Il-konsenjatarji jew agenti ta’ bastiment huma dawk 1i jigu maghzulin
kull darba li bastiment imur fil-port fejn joqghod il-konsenjatarju, fejn
ma jkunx hemm rakkomandatarju stabbilit u I-fakultajiet taghhom
huma limitati ghall-operazzjonijiet li jkollhom x’jagsmu u li jkunu I-
konsegwenza tal-fatt tal-karikament u tal-iskarikament ta’ bastiment,
wiehed determinat fport wiehed. Il-figura guridika taghhom hija
kwindi dik ta’ mandatarju okkazjonali b’mandat specjali u limitat... Ir-
rapprezentanti jew agenti tas-socjetajiet ta’ navigazzjoni huma istituri
veri u proprji ghaliex jittrattaw u jikkonkludu abitwalment l-affarijiet
kollha tas-so¢jeta’ li jirrapprezentaw u l-post fejn joqghodu u f’dak il-
post huma preposti ghall-kummer¢ kollu 1i fl-istess post jigi ezercitat
mis-so¢jeta’ mandanti.

“Jibga’ 1-fatt pero’, 1i jekk l-agent jagixxi lil hinn mill-manzjonijiet
tieghu (u meta jagixxi mhux ta’ bonus paterfamilias hekk, ghax ma hux
prezunt 1i I-principal tieghu jkun qallu biex jagixxi b’negligenza), hu
jkun responsabbli personalment ghall-akkadut, u ma jistax jitfa’ fuq il-



prin¢ipal tieghu I-konsegwenzi tan-negligenza tieghu”;

[lli kwantu ghal VGT, din m’ghandha l-ebda relazzjoni
guridika mal-attur billi 1-in¢ident sehh fuq il-vapur u mhux
fuq l-art; hija la qabbdet lill-attur biex jaghmel ix-xoghol li
wassal ghall-in¢ident u l-anqas ipprovdiet l-apparat li bih
kien qieghed isir ix-xoghol;

Ikkunsidrat:

RESPONSABILITA® GHAL INCIDENTI FUQ IL-POST TAX-
XOGHOL MHIX LIMITATA GHAL DIK KUNTRATTWALI BEJN
EMPLOYER U EMPLOYEE

I111 1-1stess Qorti kompliet billi ezaminat ix-xorta ta’ relazzjoni bejn 1-agenti u

l-haddiema tax-xatt:

“Din ir-responsabbilta’ ma hijiex dipendenti fuq relazzjoni kuntrattwali
ta’ bejn employer u employee, u dan kif osservat espressament din il-
Qorti fil-kawza Mallia v. Cortis noe deciza fis-7 ta’ Ottubru 1996. Kif
kompliet tispjega il-Prim’Awla tal-Qorti Civili fil-kawza Spiteri v.
Malta Freeport Terminals L.td et. deciza fil-5 ta’ Ottubru 2007:

‘Kif qalet il-Qorti fis-sentenza P.A. Benjamin Sammut vs Meli Bugeja
Co. Ltd 10/7/2006 ir-responsabbilta ghal in¢identi fuq il-post tax-

xoghol ma tqumx biss mir-relazzjoni ta’ bejn haddiem u min
ihaddmu. Meta l-ambjent tax-xoghol qieghed taht il-kontroll ta’ min
jaghti x-xoghol, dan ghandu dmir illi jaghmel dak li hu ragonevolment
mehtieg u prattiku biex jelimina jew, ghallinqas, inaqqas il-perikoli u r-
riskji ghal dawk li hu jgqabbad biex jaghmlu xoghol fl-interess tieghu
f"dak l-ambjent. Il-kriterju ghalhekk. huwa jekk il-post tax-xoghol
huwiex taht il-kontroll ta’ min jaghti x-xoghol.’

“Darba s-socjeta’ Sullivan Maritime Limited talbet hi li jsir xoghol fuq



bastiment li taghha kienet agent, tidhol responsabbli biex tara li I-
haddiema 1i se jaghmlu xoghol inkarigat minnha u fejn tordna hi, ma
jkunux f’riskju ta’ hsara. Kienet hi li talbet is-servizzi ta’ haddiema ghax-
xoghol taghha, u allura, f’dak il-mument, tassumi obbligu ghall-
inkolumita’ tal-haddiema, li tista’ tghid saru ‘taghha’.

“Kif qalet il-Prim’Awla tal-Qorti Civili fil-kawza Scicluna v. TN
Waterproofing Ltd dec¢iza f1-20 ta’ April 2007:

‘Min ihaddem ghandu jiehu taht il-kontroll tieghu s-sit fejn ikun se
jibghat il-haddiema tieghu u jivverifika hu li dak is-sit mhux konducenti
ghal perikli ghas-sahha tal-haddiema tieghu. Huma dover ta’ min
ihaddem li jispezzjona l-post, jevaljuwa r-riskji involuti u jinsisti mal-
imprenditur li jaghmel ix-xogholijiet mehtiega biex inehhi kull riskju ta’
periklu; jekk I-imprenditur ma jkunx irid jikkopera, allura min ihaddem
ghandu jirrifjuta jesegwixxi x-xoghol u jesponi I-haddiema tieghu ghal
perikli. Kif tajjeb osservat 1-Onorabbli Qorti tal-Appell fil-kawza Bugeja
vs Montanaro Gauci, deciza fl-14 ta° Mejju, 2004, ‘huwa dagstant
importanti fil-kuntest ta’ responsabbilita’ 1i l-ambjent kollu fejn jahdmu
l-impjegati jkun tali 1i jwarrab l-icken possibilita’ ta’ infortunji fuq ix-
xoghol. Dan l-obbligu huwa generalment rikonoxxut bhala dmir tal-
employer i jipprovdi a safe place of work’ ”;

Ikkunsidrat:
RESPONSABILITA' GHALL-INCIDENT

[lli fil-qasam tar-responsabilita® ghas-sigurta’ fuq il-post tax-xoghol,

japplikaw regoli specjali, imposti ex lege’:

(1) Ghandu jkun i1d-dmir ta’ min thaddem li jizgura s-sahha u s-sigurta tal-

haddiema f’kull zmien u f’kull aspett 11 ghandu x’jagsam max-xoghol.

(2) Min thaddem ghandu jaghmel dawk l-arrangamenti xierqa ghall-ippjanar

! Regolamenti dwar Disposizzjonijiet Generali dwar is-Sahha u Sigurta fuq il-Post tax-Xoghol li dahlu fis-sehh fl-24 ta’
Jannar 2003 bis-sahha tal-Att dwar I-Awtorita’ ghas-Sahha u s-Sigurta Fuq il- Post tax-Xoghol (Kap 424). Il-kwotazzjoni
hija tar-Regolament 4 jelenka d-dmirijiet generali ta’ min ihaddem.

10



effettiv, organizzazzjoni, kontroll, monituragg u rivista tal-mizuri preventivi

u protettivi, waqt 1i jikkunsidra n-natura tal-attivitajiet u d-dags tal-impriza.

(3) Min ihaddem ghandu jiehu l-mizuri necessarji ghas-salvagwardja tas-
sahha u s-sigurta fuq il-post tax-xoghol, u ghal dan il- ghan ghandu jippreveni

riskj1 fuq il-post tax-xoghol u jipprovdi informazzjoni u tahrig kif mehtieg.”

Ili fl-istess kaz precitat Alfred Mizzi v Sullivan Maritime Limited I-

Onorabbli Qorti tal-Appell kompliet tghid li:

“F’dan il-kaz, fil-fehma ta’ din il-Qorti, is-socjeta’ konvenuta Sullivan
Maritime Limited ma hadet ebda hsieb tac¢¢erta ruhha li 1-post tax-xoghol
huwa wiehed sikur, tissorvelja tali post u tichu dawk il-prekawzjonijiet
kollha necessarji biex tnaqqas il-perikolu.”

Fil-kaz prezenti, is-soc¢jeta’ konvenuta lanqas biss resqget lejn il-vapur;

[l jirrizulta 11 l-attur kien liebes konformi mar-regoli tas-sigurta’, inkluz

zrabet adegwati;

Ili fil-kaz prezenti, inghataw verzjonijiet kemmxejn differenti ta’ kif sehh
sewwasew l-in¢ident. Filwaqt li a tempo vergine l-attur u siehbu Camilleri

stqarru li gabez, quddiem il-Qorti biddlu I-verzjoni u xehdu li waqga

1. Trevor Mallia, Senior Operations Supervisor mal-VGT tkellem max-xhieda
ftit wara l-in¢ident u nizzel il-verzjonijiet taghhom. Skont li gallu l-attur
“when he was on the container, he felt the container moving. He thought that
the driver was going to lift the container again, with him on it so he jumped
off, and injured his leg when he landed on the ground”. Fuq dak li qallu
Francis Camilleri, Mallia kiteb 1i “the lifter had just disengaged from the

container, and while manoevering it hit the container again. He saw his

11



friend jumping off.” Skont il-bahri Taljan Palumbo Gennaro “he saw the
stevedore climbing on the container before he disengaged. While disengaging
the container shifted slightly, and he saw the worker falling off”. Fir-rapport
fil-log book tal-kaptan (fol 206) hemm rapport tal-in¢ident izda m’hemmx
indikat jekk Gennaro rax jew le lill-attur qabel nehha 1-fork lifter minn mal-

kontejner.

2. Fl-affidavit tieghu, l-attur stqarr li “x-xufier tal-forklifter issossa I-
kontejner li kont fuqu jien u tefaghni ghal isfel”. Camilleri xehed li ra lill-

attur jaga’.

3. Ikkontro-ezaminat, l-attur jammetti li I-forklifter kien ghadu mwahhal mal-
kontejner u 1lli suppost jitla’ fuq il-kontejner meta l-frieket ikunu hargu izda
l-bahri ma kienx hemm. “sema’ hoss li gej trejler, tela’ jigri u ma kienx jaf li
hemm jien. Kemm c¢aqlaq il-kontejner u l-kontejner billi kien bil-lifter biex
jissossa I-frieket ‘il fuq kemm jissossa hekk biss — kemm jghinu hekk biss, u

tefghani ghal isfel.”?

4. Fir-rapport tieghu, Mallia jikkonkludi li:

“(1) The probable root cause of the accident was the lack of attention to make

sure that the forklift disengaged totally before climbing on the container to
place the twist locks.

2 Seduta 11.05.2016

“(2) A secondary root cause is again the tight working environment when

stacking the containers with the forklift”;

Ili fil-fehma ta’ din il-Qorti, bla dubbju I-agir tal-konvenut i jitla’ fuq
kontejner imgabbad ma’ forklifter kontra 1-procedura kkontribwixxa ghall-
in¢ident, u dagstant iehor ikkontribwixxa Palumbo li minkejja li lemah lill-

attur fuq il-kontejner, xorta wahda mar jaqla’ I-forklifter.

[lli t-talba tal-attur hija bbazata fuq il-premessa li I-konvenuti jew min
minnhom huwa responsabbli minhabba nuqqas ta’ tharis tar-regolamenti u
“wkoll talli nagsu li jiehdu dawk il-mizuri u dawk il-prekawzjonijiet

necessarji li setghu jevitaw l-in¢ident in kwistjoni”.

[1li Michael Fenech v Sammy Meilak 23.10. 2001(mhux appellata) din il-
Qorti, ippreseduta mill-Onor. Imhallef David Scicluna ikkummentat hekk

f’kaz fejn in¢ident fuq il-post tax-xoghol fejn wegga’ haddiem sehh minhabba

manuvri hziena ta’ ko-haddiema:

“I1-Qrati taghna f’diversi okkazjonijiet irritenew li min jimpjega ghandu I-
obbligu li jipprovdi a safe place of work. Fil-kawza fl-ismijiet John Sultana
vs Francis Spiteri et noe deciza fit-28 ta’ Mejju, 1979, il-Qorti tal-Kummer¢
spjegat illi min ithaddem ghandu “d-dover li jara li 1-post tax-xoghol ikun
dejjem fi stat ragonevoli ta’ sikurezza ghal min ikun qed jahdem”. L-
obbligazzjonijiet princ¢ipali ta’ min ihaddem huma mhux biss li jipprovdi safe
tools u a safe system of work imma xejn anqas minn a safe place of work.
Dan il-principju gie ribadit diversi drabi mill-Qrati taghna®.

“Fil-kaz odjern jirrizulta 1i I-konvenut nomine provda safe tools... izda 1-
obbligu ta’ min jimpjega m’huwiex biss li jipprovdi safe tools, izda li

3 bhal per ezempju fil-kawza fl-ismijiet Emanuel Grech vs Carmelo sive Charles Farrugia et nomine (Appell 7 ta’
Dicembru 1994). Joseph Bugeja vs Anthony Falzon (P.A. 30 ta’ April 1997), Keith Caruana vs Joseph Paris et nomine
(P.A. 12 ta’ Frar 1999), Gordon Spiteri vs Waste Control Services Limited (P.A. RCP 25 ta’ Jannar 2000) u Carmel Cini
vs Carmel Caccopardo nomine (P.A. NA 5 ta’ Ottubru 1999)

jipprovdi wkoll a safe system of work. ll-perit tekniku irritjena li I-in¢ident de
quo sehh bhala konsegwenza ta’ proc¢edura hazina fix-xoghol attwali mill-
haddiema li kienu fuq il-post tax-xoghol nhar it-Tnejn, 1 ta’ Awissu 1990,
ghaliex l-ewwel parti tax-xoghol kellha tkun li titnizzel il-counterweight billi
t-toqol taghha jittiched minn krejn iehor bhal meta tnizzel il-gibb is-Sibt ta’
qabel. L-esponenti tirritjeni li l-procedura hazina attwata mill-haddiema
kienet konsegwenza tan-nuggas ta’ supervizjoni li kellhom il-haddiema
fil-hin meta gara l-in¢ident u l-istruzzjonijiet inadegwati li gew moghtija
lilhom mill-persuni li kienu fughom... Dan ix-xhud li fid-data tal-in¢ident
kien I-imghallem tal-fitters qal li huwa ma jafx kif gara l-in¢ident ghaliex ma
kienx fuq il-post meta sehh l-in¢ident. Jirrizulta 1i l1-anqgas l-imghallem tal-
islingers ma kien fuq il-post meta sehh l-in¢ident...

“... l-obbligu ta’ min jimpjega li jipprovdi “a safe system of work™ u “a safe
place of work” jinkludi d-dover li dan jipprovdi supervizjoni adegwata
tax-xoghol tal-haddiema u d-dover li jaghti struzzjonijiet specifi¢i u
adegwati spec¢jalment f’xoghol li jinvolvi riskju u periklu bhal fil-kaz
odjern. F’dan ir-rigward l-esponenti taghmel riferenza ghal sentenza tal-
Qorti tal-Kummer¢ tad-9 ta’ Settembru 1981, fil-kawza fl-ismijiet Borg vs
Wells et nomine fejn il-Qorti qalet illi “in planning a safe system of work, the
employer must take into account the fact that the workmen become careless
in works involved in their daily work™, u dan tenut kont “tal-atmosfera tax-
xoghol, id-diffikultajiet 1i jsib il-haddiem fil-kors tax-xoghol tieghu, il-
hinijiet twal, 1-ghaggla fix-xoghol, nuqqas ta’ ghajnuna minn haddiema ohra
li jkunu inkarigati biex jahdmu mieghu fuq ix-xoghol”. Dan il-prin¢ipju gie
wkoll ribadit f’sentenza tal-25 ta’ Jannar 2000, fil-kawza fl-ismijiet Gordon

Spiteri vs Waste Control Services Limited (Citazzjoni Numru 1460/98
RCP)”;

[1li din 1l-Qorti, ippreseduta mill-Onor. Imhallef J.R. Micallef, fis-sentenza
fl-ismijiet David Gathergood v Anchor Bay Leisures Limited 12.03.2012

irrimarkat hekk:

“Illi minbarra dan, kien jaqa’ fuq ABL ukoll li turi li, f’dak il-hin partikolari,
l-attur kienet qieghda ssirlu sorveljanza xierqa, u dan minkejja li huwa kien
haddiem ta’ esperjenza u midhla max-xoghol li nghata jaghmel*. Il-htiega ta’
supervizjoni ma tistax tkun traskurata, u l-ebda tahrig minn qabel ma huwa

4 Ara, P.A. NA 29.5.2001 fil-kawza fl-ismijiet Joseph Cini vs George Wells et noe; u P.A. RCP 30.10.2008 fil-kawza fl-
ismijiet Richard Farrugia vs Elbros Construction Ltd (mhix appellata)ists;

bizzejjed biex jehles lil min jaghti x-xoghol mid-dmir li jipprovdi lill-haddiem
mis-supervizjoni xierqa minn persuna ta’ hila u 1i f’kull waqt tkun gieghda
tara li l-ambjent tax-xoghol ma jkunx tali li jwassal ghal xi in¢ident’. Dan 1-
obbligu tas-sorveljanza huwa parti shiha minn dak li I-ligi tithem bih bhala I-
ambjent tax-xoghol imbieghed mill-perikli®. Din ir-regola tghodd ukoll fejn
ix-xoghol moghti lill-haddiem ma jkunx gdid ghalih u fejn ikun hemm il-
possibilta® 1i r-rutina twassal lill-istess haddiem biex jillaxka l-attenzjoni

tieghu””;

I1l1 jirrizulta 1 fil-hin tal-incident ma kien hemm l-ebda sorveljanza tal-attur
u shabu wagqt ix-xoghol taghhom. L-ebda prattic¢i ta’ xoghol ma kien hemm
rigward il-vapur in kwistjoni, minkejja li fuqu sahansitra kien hemm zewgt
imwiet fuq il-post tax-xoghol. Dan irrizulta fi traskuragni u laxkezza mhux
biss mill-attur innifsu imma wkoll mis-sewwieq tal-forklifter, impjegat tal-
princ¢ipal tal-SMS. Ghalhekk, fil-fehma tal-Qorti, ir-responsabilita’ ghall-
in¢ident ghandha tigi spartita ugwalment bejn 1-attur u 1-SMS;

[111 tajjeb jigi nnutat 1i taht il-1igi Ngliza:

“ ‘... in the famous case of Wilsons and Clyde Coal Co v English (1935)
A.C. 325 AT 362, Lord Wright redefined the employer’s duty as
threefold: ‘the provision of a competent staff of men, adequate material,
and a proper system and effective supervision.’ The duty is not absolute,

for it is fulfilled by the exercise of due care and skill. ‘But it is not
fulfilled by entrusting its fulfillment to employees. even though selected

with due care and skill’(enfasi mizjuda minn din il-Qorti) 8.

SP.A. TM 19.5.2005 fil-kawza fl-ismijiet Emanuel Spiteri vs Jesmond Micallef pro et noe (mhix appellata)
¢P.A. DS 23.10.2001 fil-kawza fl-ismijiet Michael Fenech vs Sammy Meilag noe (mhix appellata)

7P.A. TM 9.10.2003 fil-kawza fl-ismijiet Charles Farrugia vs M.I.M.C.O.L. (mhix appellata

8 Winfield & Jolowicz, Tort, 18th Edition, 2010, pagna 414

LIKWIDAZZJONI TAD-DANNI

I1li permezz tat-tielet eccezzjoni taghha, is-socjeta’ konvenuta S Mifsud &
Sons Limited issottomettiet illi kwalunkwe responsabbilita® u danni
konsegwenzjali 1i jistghu jigu attribwiti lilha ghall-in¢ident in kwistjoni
ghandhom jigu kwantifikati u limitati a tenur tal-Kap 234 tal-Ligijiet ta’
Malta. B’danakollu waqt it-trattazzjoni tal-kawza hija m’ghamlet 1-ebda
accenn ghal din 1-e¢¢ezzjoni, lanqas fin-nota ta’ sottomissjonijet ahharija
taghha, u ma ndikatx x1 disposizzjoni partikolari tal-Kap minnha ndikat, I
tapplika ghall-kaz prezenti. Din l-e¢¢ezzjoni ghalhekk mhix sejra tigi
milqugha;

[11i bhala damnum emergens jirrizulta li, minhabba 1i ghal madwar sena ma
setax 1mur ghax-xoghol, l-attur kellu differenza fl-introjtu tieghu ta’

€58,188.46. Nofs dan l-ammont jigi €29,094.23.
[11i jirrizulta 1i 1-attur kellu 1% dizabilita’;

[11i bhala lucrum cessans, 1-attur kellu 59 sena meta sehh 1-inc¢ient filwaqt li I-
eta’ tal-irtirar tieghu kienet ta’ 62 sena. Dhul f’sena kellu €67,155.26. I1-
multiplier huwa ta’ sena. 1% = €1,343.1. Din il-Qorti mhix sejra taghti
riduzzjoni ghall-hlas ta’ lump sum billi apparti 1i mid-data tal-in¢ident
ghaddew hdax-il sena, illum m’ghadx hemm lok ghal din ir-riduzzjoni billi I-
banek notorjament gajla jaghtu mghaxijiet fuq id-depoziti, kif spjegat din 1il-
Qorti kif ippreseduta f’sentenzi taghha precedenti. In-nofs jigi €671.55;

[111 ghalhekk it-total tad-danni huwa ta’ €29,765.78;

Decide:

Ghal dawn il-motivi, il-Qorti tiddisponi mill-ec¢¢ezzjonijiet tal-konvenuti

u mit-talbiet tal-attur Kkif gej:
(1) tillibera lil Valletta Gateway Terminals Ltd mill-osservanza tal-gudizzju;

(2) tiddikjara lis-so¢jeta” konvenuta S. Mifsud & Sons Ltd. responsabbli bir-
rata ta’ hamsin fil-mija (50%) ghall-in¢ident tal-25 t’ April 2008 1i fih 1-attur

sofra debilita’ permanenti;
(3) tichad it-tielet eccezzjoni tas- soc¢jeta’ konvenuta S. Mifsud & Sons Ltd.
(4) tillikwida I-ammont ta’ danni sofferti mill-attur fis-somma ta’ €29,765.78;

(4) tikkundanna lis-so¢jeta’ konvenuta S. Mifsud & Sons Ltd ghall-hlas tal-
istess somma bl-imghax legali mid-data ta’ din is-sentenza sal-eventwali hlas
effettiv u bl-ispejjez inkluzi dawk tal-ittri uffi¢jali mibghuta lis-so¢jeta’

konvenuta.

Moqrija.

ONOR. IMHALLEF
GRAZIO MERCIECA

